Հայաստանի Հանրապետության ոստիկանության պետի 20.12.2014 թ. թիվ 4137-Ա  հրաման
                                           ՀԱՏՈՒԿ ԿԱՆՈՆԱԴՐԱԿԱՆ ԽՆԴԻՐՆԵՐ ԻՐԱԿԱՆԱՑՆՈՂ      

                                            ԻՐԱՎԱԲԱՆԱԿԱՆ ԱՆՁԱՆՑ ԱՇԽԱՏՈՂՆԵՐԻ ԿՈՂՄԻՑ 

                                               ԶԵՆՔԻ ՇՐջԱՆԱՌՈՒԹՅԱՆ ՄԱՍԻՆ ՀՀ ՕՐԵՆՍԴՐԱԿԱՆ

                                        ԱԿՏԵՐԻ ԻՄԱՑՈՒԹՅԱՆ Պարբերական ստուգման
                                  թեսՏային հարցաշարը հաստատելու մասին 
Ի կատարումն «Զենքի մասին» ՀՀ օրենքի (ՀՕ-246) 12-րդ հոդվածի և ՀՀ ՆԳՆ  2002 թ. մարտի  15-ի «Ներքին գործերի մարմինների կողմից Հայաստանի Հանրապետության տարածքում քաղաքացիական ու ծառայողական զենքի և դրա փամփուշտների շրջանառության նկատմամբ իրականացվող վերահսկողության կարգի մասին» թիվ 101 հրամանով հաստատված հրահանգի 70.3. կետի. 
Հ Ր Ա Մ Ա Յ ՈՒ Մ     Ե Մ՝

1. Հաստատել հատուկ կանոնադրական խնդիրներ իրականացնող իրավաբանական անձանց աշխատողների կողմից զենքի շրջանառության մասին ՀՀ օրեսդրական ակտերի իմացության   պարբերական ստուգման (այսուհետ՝ ստուգում) թեստային հարցաշարը՝ համաձայն հավելվածի: 
2. Հատուկ կանոնադրական խնդիրներ իրականացնող իրավաբանական անձանց աշխատողների հրազենի և հատուկ միջոցների գործադրման անհրաժեշտություն առաջացնող իրադրություններում գործելու պիտանիությունը որոշող հանձնաժողովի նախագահին՝ 

1) Ստուգումներն իրականացնել թեստային առաջադրանքների միջոցով: Յուրաքանչյուր թեստային առաջադրանքում ներառել վեց հարց, յուրաքանչյուրը` երեք հնարավոր պատասխանով, որոնցից մեկը՝ ճիշտ (Ձև 1): 

2) Յուրաքանչյուր ստուգվողի տրամադրել մեկ թեստային առաջադրանք և 30 րոպե ժամանակ՝ իր կողմից նախընտրելի պատասխանի դիմաց համապատասխան նշում կատարելու համար:

3) Ստուգման արդյունքում դրական գնահատել այն անձանց, որոնք ճիշտ կպատասխանեն առնվազն հինգ հարցի: Ստուգման արդյունքները հայտարարել տեղում:

4) Հատուկ կանոնադրական խնդիրներ իրականացնող իրավաբանական անձանց աշխատողների կողմից զենքի շրջանառության մասին ՀՀ օրեսդրական ակտերի իմացության   պարբերական ստուգման թեստային հարցաշարը տեղադրել ՀՀ ոստիկանության http://www. police.am ինտերնետային կայքում:

3. Սույն հրամանն ուժի մեջ է մտնում ստորագրմանը հաջորդող օրվանից:
Գեներալ-լեյտենանտ                                     Վ. Գասպարյան
                                                                                                                20 . 12. 2014 թ.
                                                                                              ք. Երևան

